Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ շահագրգիռ պետական մարմինների առաջարկությունների քննարկման արդյունքների մասին
	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն

	1.
	ՀՀ Նախագահի աշխատակազմ

20.10.2016թ.  Ղ-1582
	Առաջարկություններ և դիտողություններ չկան:
	-

	2.
	ՀՀ տրանսպորտի և կապի նախարարություն

09.08.2016թ. 01/10.2/10500-16
	Առաջարկություններ և դիտողություններ չկան:
	-

	3.
	ՀՀ ֆինանսների նախարարություն

16.08.2016թ. 07/2-4/20415-16
	Առաջարկություններ և դիտողություններ չկան:
	-

	4.
	ՀՀ կենտրոնական բանկ

24.08.2016թ. 20.2-06/000625-16
	Որոշման N 10 հավելվածում «Ժամանակավոր ներմուծում» մաքսային ռեժիմով 2 ամսից ավելի ժամկետով Հայաստանի Հանրապետություն ներմուծված տրանսպորտային միջոցների հաշվառման գործընթացում ևս նախատեսել ներմուծողի կողմից ԱՊՊԱ պայմանագրի ներկայացում տրանսպորտային միջոցների «տարանցիկ» համարանիշերը հատկացնելուց հետո՝ մինչև «Ժամանակավոր ներմուծում» մաքսային ընթացակարգով հաշվառման վկայագիր ստանալը:

Այն հնարավորություն կտա «Ժամանակավոր ներմուծում» մաքսային ռեժիմով 2 ամսից ավելի ժամկետով Հայաստանի Հանրապետություն ներմուծված տրանսպորտային միջոցների համար ներմուծողների կողմից «տարանցիկ» համարանիշերով կնքված պայմանագրերի պատշաճ արտացոլում տեղեկատվական համակարգում:
	Առաջարկությունն ընդունվել է:
Որոշման նախագծի 1-ին կետի   6-րդ ենթակետի «գ» և «դ» պարբերություններում կատարվել են համապատասխան փոփոխություններ:

	5.
	ՀՀ արդարադատության նախարարություն

24.09.2016թ.  01-14-11969-16
	1. Նկատի ունենալով, որ ներկայացված որոշման նախագծով կարգավորվում են տրանսպորտային միջոցների պետական հաշվառման կարգի հետ կապված հարաբերությունները, ուստի նախագծի նախաբանում անհրաժեշտ է հղում կատարել նաև «Ճանապարհային  երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի 1-ին մասի ժա) կետին՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի պահանջները։      

2. Նախագծի 1-ին կետի 3-րդ ենթակետի է. պարբերությունում «ենթակետը» բառից հետո անհրաժեշտ է լրացնել ««տարանցիկ համարանիշեր» բառերից հետո»բառերը՝ համաձայն «Իրավական ակտերի մասին» Հայաստանի Հանրապետության օրենքի պահանջների։
	1. Առաջարկությունն ընդունվել է։ Կատարվել է համապատասխան փոփոխություն։

2. Առաջարկությունն ընդունվել է։ Կատարվել է համապատասխան փոփոխություն։

	6.
	ՀՀ ԿԱ պետական եկամուտների կոմիտե

05.12.2016թ.  01/3-2/37766-16
	Հայաստանի Հանրապետության՝ Եվրասիական տնտեսական միությանն (այսուհետ՝ ԵՏՄ) անդամակցությամբ պայմանավորված՝ Հայաստանի Հանրապետության իրավապայմանագրային բազան կազմող՝ ԵՏՄ շրջանակներում ընդունված իրավական ակտերին համապատասխան՝ օտարերկրյա պետությունում հաշվառված տրանսպորտային միջոցների՝ ֆիզիկական անձանց կողմից ժամանակավոր ներմուծման դեպքում լրացվում է ուղևորային մաքսային հայտարարագիր և դրանց բացթողումն իրականացվում է առանց Մաքսային միության մաքսային օրենսգրքով նախատեսված մաքսային ընթացակարգերով ձևակերպելու: Ընդ որում, տրանսպորտային միջոցները կարող են ձևակերպվել մաքսային ընթացակարգերով դրանք տեղափոխող անձի ցանկությամբ:

Մյուս կողմից, ԵՏՄ անդամ պետություններում հաշվառված տրանսպորտային միջոցների՝ Հայաստանի Հանրապետության տարածք ներմուծման դեպքում «Մաքսային տարանցում» մաքսային ընթացակարգի եզրափակումից հետո նշանակման մաքսային մարմնի կողմից չեն իրականացվում նշված տրանսպորտային միջոցների մաքսային հայտարարագրման հետ կապված մաքսային գործառնություններ՝ մաքսային ընթացակարգերին համապատասխան, ուստի գործող կարգի ինչպես նաև Նախագծի շրջանակներում առաջարկվող դրույթների միջոցով հնարավոր չէ իրականացնել ԵՏՄ անդամ պետություններից ժամանակավոր ներմուծվող տրանսպորտային միջոցների հաշվառում:

Հաշվի առնելով վերոնշյալը, և այն, որ Հայաստանի Հանրապետության անդամակցությամբ ծագել է ժամանակավոր ներմուծվող տրանսպորտային միջոցների հաշվառման տարբեր կարգավորումներ նախատեսելու անհրաժեշտություն, որը բխում է ԵՏՄ օրենսդրության շրջանակներում դրանց համար նախատեսված ընթացակարգերի առանձնահատկություններից, առաջարկում ենք Նախագծի 1-ին կետի 6-րդ ենթակետում կանոնակարգել նաև վերոնշյալ դեպքերում տրանսպորտային միջոցների հաշվառման հետ կապված հարցերը: Նշվածով պայմանավորված՝ Հայաստանի Հանրապետության կառավարության 09.09.2010թ. N 1251-Ն որոշման 1-ին կետի 10-րդ ենթակետով հաստատված հավելվածի ինչպես բովանդակության, այնպես էլ վերնագրի խմբագրման անհրաժեշտություն կառաջանա:
	Առաջարկությունն ընդունվել է։

Որոշման նախագծի 1-ին կետը լրացվել է նոր ենթակետերով՝ 2-րդ, 3-րդ և 8-րդ, ինչպես նաև խմբագրվել է     6-րդ (ներկայիս 9-րդ) ենթակետը, որով գործող որոշման 10-րդ հավելվածը շարադրվել է նոր խմբագրությամբ:


ՀՀ  Ո Ս Տ Ի Կ Ա Ն ՈՒ Թ Յ ՈՒ Ն
